
2022 елда «Казан (Идел буе) федераль 
университеты» федераль дәүләт автоном 
югары белем бирү мәгариф 
учреждениесенә һәм «Иннополис 
университеты» автоном коммерциягә 
карамаган югары белем бирү оешмасына 
«Алдынгы инженерлык мәктәпләрен 
үстерү программаларына ярдәм» субси-
дияләр рәвешендә грантлар бирү турында  
 

 
Татарстан Республикасы Министрлар Кабинеты КАРАР БИРӘ: 
 
1. 2022 елга «Алдынгы инженерлык мәктәпләрен үстерү программаларына 

ярдәм» грантын билгеләргә. 
2. Түбәндәгеләрне (карарга теркәләләр) расларга: 
2022 елда «Алдынгы инженерлык мәктәпләрен үстерү программаларына 

ярдәм» грантын алучылар исемлеге; 
2022 елда «Казан (Идел буе) федераль университеты» федераль дәүләт автоном 

югары белем бирү мәгариф учреждениесенә һәм «Иннополис университеты» автоном 
коммерциягә карамаган югары белем бирү оешмасына «Алдынгы инженерлык 
мәктәпләрен үстерү программаларына ярдәм» субсидияләр рәвешендә грантлар бирү 
тәртибе. 

3. Бу карарның үтәлешен тикшерүдә тотуны Татарстан Республикасы Мәгариф 
һәм фән министрлыгына йөкләргә. 

 
 
 

Татарстан Республикасы  
Премьер-министры          А.В.Песошин 



Татарстан Республикасы 

Министрлар Кабинетының 

2022 ел, 24 декабрь, 1411 нче 

карары белән расланды 

 

2022 елда «Алдынгы инженерлык мәктәпләрен үстерү программаларына ярдәм» 

грантын алучылар исемлеге  

 

Т/с Грант алучының исеме  Грантның күләме, млн. 

сум 

1. «Казан (Идел буе) федераль университеты» 

югары белем бирү федераль дәүләт автоном 

мәгариф учреждениесе 

84,56  

2. «Иннополис университеты» автоном 

коммерциягә карамаган югары белем бирү 

оешмасы 

84,56  

Татарстан Республикасы 

Министрлар Кабинетының 

2022 ел, 24 декабрь, 1411 нче 

карары белән расланды 

 

2022 елда «Казан (Идел буе) федераль университеты» федераль дәүләт автоном 

югары белем бирү мәгариф учреждениесенә һәм «Иннополис университеты» 

автоном коммерциягә карамаган югары белем бирү оешмасына «Алдынгы 

инженерлык мәктәпләрен үстерү программаларына ярдәм» субсидияләр рәвешендә 

грантлар бирү тәртибе.  

 

I. Гомуми нигезләмәләр 

 

1. Әлеге Тәртип  Россия Федерациясе Бюджет кодексы, Россия Федерациясе 

Хөкүмәтенең «Субсидияләр бирүне җайга сала торган норматив хокукый актларга, 

муниципаль хокукый актларга, шул исәптән субсидияләр рәвешендә грантлар бирүне, 

юридик затларга, индивидуаль эшкуарларга, шулай ук физик затларга - товар, эшләр, 

хезмәт күрсәтүләр җитештерүчеләргә, һәм Россия Федерациясе Хөкүмәтенең кайбер 

актларының һәм Россия Федерациясе Хөкүмәтенең кайбер актларының үз көчләрен 

югалтуын тану турында гомуми таләпләр хакында» 2020 елның 18 сентябрендәге 

1492 номерлы  карары, Татарстан Республикасы Бюджет кодексы нигезендә эшләнгән 

һәм алдынгы инженерлык мәктәпләрен үстерү программаларына ярдәм итү өчен 

«Казан (Идел буе) федераль университеты» федераль дәүләт автоном югары белем 

бирү мәгариф учреждениесенә һәм «Иннополис университеты» автономияле 

коммерциягә карамаган югары белем бирү оешмасына 2022 елда Татарстан 

Республикасы бюджетыннан субсидияләр рәвешендә грантлар бирү максатларын, 

шартларын һәм тәртибен билгели (алга таба - грант, КДУ, «Иннополис 

университеты» автоном коммерцияле булмаган оешма). 

2. Грант КДУ, «Иннополис университеты» автоном коммерцияле булмаган 

оешма базасында югары технологияле компанияләр белән партнерлыкта алдынгы 

инженерлык мәктәпләрен төзү һәм үстерү максатларында бирелә, алар инженерлык 

әзерлеген үстерүгә, Россия Федерациясе технологик үсешенең өстенлекле 

өлкәләрендә алга киткән эшләнмәләрне һәм тикшеренүләрне гамәлгә ашыруга 

юнәлдерелгән. 

3. Россия Федерациясе бюджет законнары нигезендә бюджет акчаларын алучы 

буларак, 2022 елда грант алуга бюджет йөкләмәләре лимитлары билгеләнгән тәртиптә 

җиткерелгән Татарстан Республикасы бюджеты акчаларын төп бүлүче булып 

Татарстан Республикасы Мәгариф һәм фән министрлыгы (алга таба - Министрлык) 

тора. 

Грант турында белешмә, тиешле финанс елына һәм план чорына Татарстан 

Республикасы бюджеты турында Татарстан Республикасы законы (тиешле финанс 

елына һәм план чорына Татарстан Республикасы бюджеты турында Татарстан 

Республикасы законына үзгәрешләр кертү хакында Татарстан Республикасы законы) 

кабул ителгән көннән соң килә торган 15 нче эш көненнән дә соңга калмыйча, 

«Интернет» мәгълүмат-телекоммуникация челтәрендәге Россия Федерациясе бюджет 

системасының бердәм порталындагы «Бюджет» бүлегендә Россия Федерациясе 

Финанс министрлыгы тарафыннан билгеләнгән тәртиптә урнаштырыла. 

4. Бу Тәртип максатлары өчен түбәндәге төшенчәләр кулланыла: 
алдынгы инженерлык мәктәбе - югары технологияле компанияләр белән 

партнерлыкта алдынгы инженерлык мәктәбен үстерү программасы нигезендә белем 
бирү, фәнни, инновацион эшчәнлекне гамәлгә ашыра торган КДУ, «Иннополис 
университеты» автоном коммерцияле булмаган оешма структур бүлекчәсе (юридик 
зат төземичә); 

югары технологияле компания - югары технологияле һәм фән сыйдырышлы 
тармакларда эшчәнлекне гамәлгә ашыручы Россия Федерациясе законнары нигезендә 
Россия Федерациясе территориясендә гамәлдә булган оешма. 

 

II. Грант бирү шартлары 

 
5. Грант бирү шартлары түбәндәгеләр: 
КДУ, «Иннополис университеты» автоном коммерцияле булмаган 

оешмасының КДУ, «Иннополис университеты» югары һөнәри белем бирү оешмасы 
тарафыннан  төзелгән һәм исеменнән эш итәргә вәкаләтле җитәкченең яисә затның 
квалификацияле электрон имзасы белән расланган «Алдынгы инженерлык 
мәктәпләре» https://lk.engineers2030.ru/ мәгълүмат системасының шәхси кабинетында 
электрон рәвештә төзелгән «Автомобиль төзелеше, интеллектуаль транспорт 
чаралары, түбән/нульле углерод эзе булган автомобильләр, интеллектуаль җитештерү 
технологияләре» яки «Программа инженериясе» өстенлекле юнәлеше буенча  
кимендә сигез елга (грант бирелә торган елны да кертеп) алдынгы инженерлык 
мәктәбен үстерү программасы; 

югары технологияле компаниянең алдынгы инженерлык мәктәбен төзүгә һәм 
үстерүгә ярдәм итәргә әзер булуын раслый торган документлар булу, шулай ук 
алдынгы инженерлык мәктәбен үстерү программасы чараларын гамәлгә ашыруны 
финанслашу. 

6. КДУ, “Иннополис университеты” югары  белем автоном коммерцияле 
булмаган оешмасы грант бирүгә гаиза  (алга таба - гариза) датасына кадәрге айның  
1 числосына түбәндәге таләпләргә туры килергә тиеш: 

салымнар һәм җыемнар турында Россия Федерациясе законнары нигезендә 
түләнергә тиешле салымнар, җыемнар, иминият кертемнәре, пенялар, штрафлар, 
процентлар түләү буенча үтәлмәгән бурычы булмау (2022 елда КДУ, “Иннополис 
университеты” югары  белем автоном коммерцияле булмаган оешмасы салымнар һәм 
җыемнар турында Россия Федерациясе законнары нигезендә түләнергә тиешле 
салымнар, җыемнар, иминият кертемнәре, пенялар, штрафлар, процентлар түләү 
буенча 300 мең сумнан артмаган, түләнмәгән бурыч булырга мөмкин); 

  бетерү,  үзгәртеп оештыру (КДУ, “Иннополис университеты” югары  белем 

автоном коммерцияле булмаган оешмасына башка юридик затны кушу рәвешендә 

үзгәртеп оештырудан тыш) процессында түгел, КДУ, “Иннополис университеты” 

югары  белем автоном коммерцияле булмаган оешмасына карата банкротлык 

процессы билгеләнмәсә, грант алырга теләүченең эшчәнлеге Россия Федерациясе 

законнары белән каралган тәртиптә туктатылмаган; 

http://mobileonline.garant.ru/document/redirect/10900200/0

дисквалификацияләнгән затлар реестрында дисквалификацияләнгән җитәкче, 

коллегиаль башкарма орган әгъзалары, бердәм башкарма орган функцияләрен 

башкаручы зат яки юридки зат булган грант алырга теләүченең баш бухгалтеры 

турында мәгълүматлар юк; 

чит ил юридик заты, шулай ук Россия Федерациясе Финанс министрлыгы 

расланган, салым салуның ташламалы салым режимы бирелә торган һәм (яки) 

мондый юридик затларга карата финанс операцияләрен уздырганда мәгълүмат ачуны 

һәм бирүне күздә тотмаган дәүләтләр һәм территорияләр (офшор зоналары) 

исемлегенә кертелгән дәүләт яки территория теркәлү урыны булып торган, устав 

(җыелма) капиталында чит илләр юридик затларының катнашу өлеше барысы бергә 

җыеп исәпләгәндә 50 проценттан артмаган Россия юридик заты булмау; 
2022 елда Россия Федерациясенә, Россия Федерациясе гражданнарына яки 

Россия юридик затларына карата дусларча булмаган гамәлләр кылучы чит ил 
дәүләтләре тарафыннан сәяси яки икътисадый санкцияләр кертелү аркасында 
товарлар кайтарту, эшләр башкару, хезмәтләр күрсәтү турында төзелгән дәүләт 
(муниципаль) контрактларын үтәүдән баш тартуга һәм (яки) чит ил дәүләтләре, чит 
ил дәүләтләренең дәүләт берләшмәләре һәм (яки) союзлары һәм (яки) дәүләт 
(дәүләтара) учреждениеләре яки дәүләт берләшмәләре һәм (яки) союзлар тарафыннан 
чикләү характерындагы чаралар кертелүгә бәйле рәвештә, намуссыз тәэмин итүчеләр 
(подрядчылар, башкаручылар) реестрында булмаска. 

әлеге Тәртипнең 2 пунктында күрсәтелгән максатларга Татарстан 
Республикасы бюджетыннан Татарстан Республикасының башка норматив хокукый 
актлары нигезендә акча алмый. 

7. КДУ, “Иннополис университеты” югары  белем автоном коммерцияле 
булмаган оешмасы грантын алу өчен Министрлыкка әлеге Тәртипкә кушымтага 
ярашлы рәвештә гариза тапшыралар, анда шул исәптән әлеге Тәртипнең 5 пунктында 
күрсәтелгән алдынгы инженерлык мәктәбенең өстенлекле юнәлеше атамасы, грант 
күләме, шулай ук КФУ, “Иннополис университеты” югары  белем автоном 
коммерцияле булмаган оешмасы җитәкчесе яисә эш итәргә вәкаләтле зат тарафыннан 
таныкланган түбәндәге документлар бар: 

 КДУ, «Иннополис университеты» югары һөнәри белем бирү оешмасы 
тарафыннан  төзелгән һәм исеменнән эш итәргә вәкаләтле җитәкченең яисә затның 
квалификацияле электрон имзасы белән расланган «Алдынгы инженерлык 
мәктәпләре» https://lk.engineers2030.ru/ мәгълүмат системасының шәхси кабинетында 
электрон рәвештә  кимендә сигез елга (грант бирелә торган елны да кертеп) төзелгән   
алдынгы инженерлык мәктәбен үстерү программасы күчермәсе; 

югары технологияле компания тарафыннан алдынгы инженерлык мәктәбен 
үстерү программасын гамәлгә ашыруны финанслашу күләмен раслый торган 
белешмә; 

уставның күчермәсе; 
салым органында исәпкә кую турында хәбәрнамә күчермәсе; 
 бу Тәртипнең 6 пунктында билгеләнгән таләпләргә туры килүен раслый торган 

мәгълүмати  белешмә кәгазе; 
беренчел бухгалтерлык исәбе документларының күчермәләре, төзелгән 

шартнамәләрнең күчермәләре, КДУ, «Иннополис университеты» югары һөнәри 

белем бирү оешмасы хезмәткәрләре хезмәт шартнамәләренең күчермәләре,  
башкарылган чыгымнарын раслаучы алдынгы инженерлык мәктәбе эшчәнлеген 
тәэмин итүдә катнашкан, алдынгы инженерлык мәктәбен булдыру һәм үстерү белән 
бәйле булган (чыгымнарны каплау очрагында) күчермәләре. 

КДУ, «Иннополис университеты» югары һөнәри белем бирү оешмасы бер генә 

гариза бирергә хокуклы. 

8. Министрлыкка кергән заявка кергән көненнән бер эш көне эчендә теркәлә. 

Документлар кәгазь чыганакта КДУ, «Иннополис университеты» югары һөнәри 

белем бирү оешмасы вәкаләтле вәкиле яисә Министрлыкның урнашкан урыны буенча 

почта юлламасы белән тапшырыла. 

Гариза составында кәгазь чыганакта тәкъдим ителгән документлар анда булган 

исемлеккә кертелергә тиеш, исемлектә каралган тәртиптә тегелгән, номер сугылган 

һәм КДУ, «Иннополис университеты» югары һөнәри белем бирү оешмасы җитәкчесе 

яисә   исеменнән эш итәргә вәкаләтле зат имзасы куелган һәм таныкланган булырга 

тиеш. 

9.  Министрлык гариза кергән көннән соң ике көн эчендә: 

әлеге Тәртипнең 5 һәм 6 пунктларында билгеләнгән шартларга һәм таләпләргә 

туры килүгә гаризаны карый; 

грант бирү һәм грант бирү турында килешү төзү яисә грант бирүдән баш тарту 

турында карар кабул итә. 

 
IV. Грант бирү тәртибе 

 

10. Грант югары технологияле компанияләр белән партнерлыкта югары белем 

бирүче мәгариф оешмалары базасында алдынгы инженерлык мәктәпләре булдыруга 

һәм үстерүгә бәйле чыгымнарны (чыгымнарны) финанс белән тәэмин итүгә 

(каплауга) җибәрелә.  

Финанс белән тәэмин итү (каплау) чыганагы грант  булган   чыгымнар 

юнәлешләре: 

алдынгы инженерлык мәктәбе эшчәнлеген тәэмин итүдә катнашкан КДУ, 

«Иннополис университеты» югары һөнәри белем бирү оешмасы хезмәткәрләренең 

хезмәтенә түләү; 

алдынгы инженерлык мәктәбе эшчәнлеген тәэмин итүдә катнашкан КДУ, 

«Иннополис университеты» югары һөнәри белем бирү оешмасы  хезмәткәрләренең 

хезмәте өчен түләү буенча түләүләр; 

физик һәм юридик затларның эшләре, хезмәт күрсәтүләре, шул исәптән элемтә 

хезмәтләре, «Интернет» мәгълүмат-телекоммуникация челтәреннән файдалану, 

мәгълүмат технологияләре өлкәсендә хезмәт күрсәтүләр, программа белән тәэмин 

итүне эшләү; 

алдынгы инженерлык мәктәбе эшчәнлеген, әлеге Тәртипнең 2 пунктында 

каралган максатларга бәйле командировка чыгымнарын тәэмин итүдә катнашкан, 

коллектив шартнамә, килешүләр, локаль норматив актлар, хезмәт шартнамәләре 

белән билгеләнә торган КДУ, «Иннополис университеты» югары һөнәри белем бирү 

оешмасы хезмәткәрләренә түләү;  

әлеге Тәртипнең 2 пунктында каралган максатларны гамәлгә ашыру өчен 

кирәкле товарлар, җитештерелмәгән активлар, матди булмаган активлар, матди 

запаслар һәм төп чаралар сатып алу, программа белән тәэмин итү һәм җиһазлар сатып 

алуны да кертеп; 

күләме Россия Федерациясе Хөкүмәтенең «Стипедия фондын формалаштыру 

турында» 2016 елның 17 декабрендәге 1390 номерлы карары белән билгеләнә торган 

белем алучыларга стипендияләр һәм матди ярдәмнең башка рәвешләрен түләү. 

11. Грант  бирү нәтиҗәсе   КДУ, «Иннополис университеты» югары һөнәри 

белем бирү оешмасы базасында инженерлык әзерлеген үстерүгә юнәлдерелгән югары 

технологияле компанияләр белән партнерлыкта кимендә бер алдынгы инженерлык 

мәктәбен булдыру һәм үстерү, Россия Федерациясе технологик үсешенең өстенлекле 

өлкәләрендә алга киткән эшләнмәләрне һәм тикшеренүләрне 2022 елның  

31 декабренә кадәр гамәлгә ашыру. 
12. Грант бирү өчен Татарстан Республикасы Финанс министрлыгы 

тарафыннан билгеләнгән килешүнең  үрнәк формасы нигезендә, Министрлык 
тарафыннан грант бирү турында карар кабул ителгән көннән биш эш көненнән дә 
соңга калмыйча, Министрлык белән КДУ, «Иннополис университеты» югары һөнәри 
белем бирү оешмасы тарафыннан төзелә торган килешү нигез була. 

КДУ, «Иннополис университеты» югары һөнәри белем бирү оешмасы грантын 
бирүдән баш тарту өчен түбәндәгеләр нигез була: 

КДУ, «Иннополис университеты» югары һөнәри белем бирү оешмасы 
тарафыннан тапшырылган документларның бу Тәртипнең 6 пунктында билгеләнгән 
таләпләргә туры килмәве яки әлеге документларның тапшырылмавы (тулы күләмдә 
тапшырылмавы); 

КДУ, «Иннополис университеты» югары һөнәри белем бирү оешмасы 
тарафыннан тапшырылган мәгълүматның дөрес булмавы фактын билгеләү. 

Грант бирүдән баш тарту турында карар кабул ителгән очракта, Министрлык 
бу турыда эш көннәрендә исәпләнә торган ике көн эчендә грант алучыга хәбәр итә. 

13. Килешүдә түбәндәгеләр карала: 

грант бирү максаты; 

грант күләме; 

грантны күчерү сроклары һәм тәртибе; 
әлеге Тәртипнең 2 пунктында билгеләнгән максатларда чыгымнарны финанс 

белән тәэмин итүгә яисә КДУ, «Иннополис университеты» югары һөнәри белем бирү 
оешмасы чыгымнарын каплауга күрсәтү; 

грант бирү нәтиҗәсенең күрсәткечләренә ирешү турында хисапны тапшыру 
рәвеше һәм сроклары; 

финанс белән тәэмин итү чыганагы грант булган чыгымнарны гамәлгә ашыру 
турында хисап бирү рәвеше һәм сроклары (чыгымнарны финанс белән тәэмин итү 
очрагында); 

грант бирү тәмамлана торган төгәл дата һәм нәтиҗәсенең ахыргы күрсәткече 
(йомгакларның конкрет микъдари тасвирнамәсе); 

әлеге Тәртипнең 5 пунктында билгеләнгән грантны бирү шартларын үтәү 
буенча КДУ, «Иннополис университеты» югары һөнәри белем бирү оешмасы 
йөкләмәсе; 

грантны кире кайтару тәртибе һәм сроклары; 

грантны мәҗбүри түләтү чараларын кабул итү сроклары; 

грант бирү шартларын һәм тәртибен бозган өчен җаваплылык; 

Татарстан Республикасы Финанс министрлыгы тарафыннан билгеләнгән 

килешүнең үрнәк рәвеше буенча килешүгә өстәмә килешү, шул исәптән килешүне өзү 

турында өстәмә килешү төзү шарты һәм тәртибе; 

бу Тәртипнең 3 пунктында күрсәтелгән, элек җиткерелгән бюджет йөкләмәләре 

лимитлары Министрлыкка киметелгән очракта, килешүнең яңа шартларын килештерү 

турында яки яңа шартлар буенча килешүгә ирешеп булмаганда килешүне өзү турында, 

грантны килешүдә билгеләнгән күләмдә бирү мөмкин булмавына китерә торган шарт 

(2022 елда килешүнең яңа шартларын килештерү тәртибе). 

КДУ, «Иннополис университеты» югары һөнәри белем бирү оешмасы, шулай 

ук КДУ, «Иннополис университеты» югары һөнәри белем бирү оешмасы белән 

төзелгән шартнамәләр нигезендә акчалар алучы башка юридик затлар тарафыннан 

Татарстан Республикасы бюджетыннан алынган чит ил валютасы акчалары 

исәбеннән, югары технологияле импорт җиһазларын, чималны һәм комплектлаучы 

әйберләрне сатып алганда (китергәндә) Россия Федерациясенең валюта законнары 

нигезендә гамәлгә ашырыла торган операцияләрдән тыш, акчалар алуны тыю 

(чыгымнарны финанс белән тәэмин иткән очракта); 

 КДУ, «Иннополис университеты» югары һөнәри белем бирү оешмасының, 

КДУ, «Иннополис университеты» югары һөнәри белем бирү оешмасы белән  (дәүләт 

(муниципаль) унитар предприятиеләреннән, устав (җыелма) капиталларында гавами-

хокукый берәмлекләр катнашында хуҗалык ширкәтләреннән һәм җәмгыятьләреннән, 

устав (җыелма) капиталларында әлеге ширкәтләрнең һәм җәмгыятьләрнең 

катнашуында коммерция оешмаларыннан тыш) төзелгән шартнамәләр нигезендә акча 

алучы затларның үзләренә карата Министрлык тарафыннан грант алучының грант 

бирү тәртибен һәм шартларын үтәвен (шул исәптән субсидия бирү нәтиҗәләренә 

ирешү өлешендә) тикшерүне гамәлгә ашыруга, шулай ук дәүләт финанс контроле 

органнары тарафыннан Россия Федерациясе Бюджет кодексының 2681 һәм  

2692 статьялары нигезендә грант бирү тәртибенең һәм шартларының үтәлешен 

тикшерүгә ризалыгы. 

14. Грант КДУ, «Иннополис университеты» югары һөнәри белем бирү оешмасы 

Россия Федерациясе Үзәк банкы яисә кредит оешмасы учреждениесендә ачылган 

КДУ, «Иннополис университеты» югары һөнәри белем бирү оешмасы тарафыннан 

исәп-хисап яисә корреспондент счетына субсидияләр бирү турында карар кабул 

ителгән көннән соң 10 эш көненнән дә соңга калмыйча күчерелә. 

 

V. Йомгаклау нигезләмәләре 

 

15. КДУ, «Иннополис университеты» югары һөнәри белем бирү оешмасы 

Министрлыкка хисап кварталыннан соң килүче айның 15  числосына кадәр квартал 

саен бирелә торган хисапларны, грант бирү нәтиҗәсенең күрсәткечләренә ирешү һәм 

финанс белән тәэмин итү чыганагы грант булган чыгымнарны гамәлгә ашыру 

турында тапшыра, ул килешүнең типовой формасы белән билгеләнгән 

http://mobileonline.garant.ru/document/redirect/12133556/0

типлаштырылган рәвешләр буенча Татарстан Республикасы Финанс министрлыгы 

тарафыннан билгеләнгән. 

Министрлык килешүдә өстәмә хисап бирү срокларын һәм рәвешләрен (кирәк 

булмаганда) билгеләргә хокуклы. 

16. Акчаның финанслар белән тәэмин итү чыганагы грант булган, 2022 елда 

файдаланылмый калган өлеше, 2023 елның 1 февраленнән дә соңга калмыйча, 

Татарстан Республикасы бюджеты кеременә (Татарстан Республикасы Финанс 

министрлыгы белән килештереп, килешүдә каралган тәртиптә әлеге акчага ихтыяҗ 

булу турында Министрлык тарафыннан карар кабул ителгән очраклардан тыш) кире 

кайтарылырга тиеш. 

Хисап финанс елында файдаланылмаган юнәлешләргә ихтыяҗ булган очракта, 

әлеге Тәртипнең 2 пунктында күрсәтелгән максатларга  КДУ, «Иннополис 

университеты» югары һөнәри белем бирү оешмасы Министрлыкка хисап елыннан 

соң килә торган елның 15 гыйнварыннан да соңга калмыйча шундый ихтыяҗны 

нигезләп мәгълүмат бирә. 

Министрлык әлеге пунктның икенче абзацында күрсәтелгән мәгълүмат КДУ, 

«Иннополис университеты» югары һөнәри белем бирү оешмасыннан  алынган көннән 

алып 10 календарь көннән дә соңга калмыйча, Татарстан Республикасы Финанс 

министрлыгы белән килештереп, агымдагы финанс елында хисап финанс елында 

файдаланылмаган грантның  калдык өлешен юллауга ихтыяҗ булу яисә булмау 

турында карар кабул итә. 

Министрлык агымдагы финанс елына юлламага ихтыяҗ булу турында карар 

кабул иткән очракта, хисап финанс елында файдаланылмаган грант калдыгы 

Министрлык   һәм КДУ, «Иннополис университеты» югары һөнәри белем бирү 

оешмасы арасында Татарстан Республикасы Финанс министрлыгы тарафыннан 

билгеләнгән килешүләрнең үрнәк  рәвешләренә кушып бирелә торган рәвешләр 

буенча килешүгә карата мондый карар кабул ителгән көннән башлап эш көннәрендә 

исәпләнә торган өч көн эчендә өстәмә килешү төзелә. 

17. Министрлык КДУ, «Иннополис университеты» югары һөнәри белем бирү 

оешмасының грант бирү тәртибен һәм шартларын, шул исәптән грант бирү 

нәтиҗәсенә ирешү өлешендә үтәвен тикшерүне башкара. Дәүләт финанс контроле 

органнары Россия Федерациясе Бюджет кодексының 268¹ һәм 269² статьялары 

нигезендә тикшерү үткәрә. 

18. КДУ, «Иннополис университеты» югары һөнәри белем бирү оешмасы 

тарафыннан грант бирү шартлары, максатлары һәм тәртибе  бозылган очракта, шул 

исәптән Министрлык һәм дәүләт финанс контроле органнары үткәргән тикшерүләр 

факты буенча ачыкланган,  шулай укәлеге Тәртипнең 11 пунктында күрсәтелгән  

грант бирү нәтиҗәләренә ирешелмәгән очракта, КДУ, «Иннополис университеты» 

югары һөнәри белем бирү оешмасы алынган акчаларны Министрлыкның язма 

таләпләрен алган көннән алып 30 календарь көн эчендә Татарстан Республикасы 

бюджетына тулы күләмдә кире кайтара. 

19. Әлеге  Тәртипнең 21 һәм 23 пунктларында күрсәтелгән акчаны Татарстан 

Республикасы бюджеты кеременә ирекле рәвештә кире кайтарудан баш тартылган 

очракта, Министрлык КДУ, «Иннополис университеты» югары һөнәри белем бирү 

оешмасының алынган акчаны Татарстан Республикасы бюджетына кире кайтарудан 

баш тарту турындагы хәбәрен алган көннән яки КДУ, «Иннополис университеты» 

югары һөнәри белем бирү оешмасы алган һәм Министрлыкның язма таләбендә 

күрсәтелгән акчаны Татарстан Республикасы бюджетына Россия Федерациясе 

законнары нигезендә ирекле рәвештә кире кайтару вакыты чыкканнан соң календарь 

көннәрдә исәпләнә торган җиде көн эчендә мәҗбүри тәртиптә түләтү буенча чаралар 

күрә. 

20. Грантны нәтиҗәле куллануны, аны бирү шартларын  һәм тәртибен үтәүне 

тикшереп тору Министрлык тарафыннан гамәлгә ашырыла. 

 

 


